
పరువడి శకుని వెంపరలాడి గదిమి

వరయోధవర్యుల వరుస ఖండించి

యొగి దుస్ససేనుని యుదుటెల్ల నడచి

తెగి విజృంభించుదైతేయునిఁ గాంచి

వేఱొక్కరథ మెక్కి వి ల్లొండు దాల్చి

ధీరత నెదిరి రాధేయుఁ డి ట్లనియె

ఓరి నిశాచర యుప్పొంగ నేల

శూరతచే నెందు చొచ్చిన నిన్ను

మడియించి ధర్మజు మర్థించి కవలఁ

బడనేసి పాంచాలిఁ బట్టుకపోదు

నని నారసంబుల నతనివి ల్దునిమి .

ఘనతరధ్వజము చీకాకు గావించి

గొనకొని యరదంబు గూల్చి దైతేయు

తనువెల్ల జర్ఝరితంబు గావించి

బలముల శరపరంపరల జక్కాడి

తలపడి రథికులతలలు ఖండించి

కవల నారింట నాగ్రహమున నొంచి

కవిసి ధర్మజుమీఁద గమకించుటయును;

		 ఈ పేజీలో చివరి మార్పు 31 ఆగస్టు 2021న 13:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

